
КУРСТЫҚ ЖҰМЫСТАРДЫ ОРЫНДАУДЫҢ

ӘДІСТЕМЕЛІК ҰСЫНЫМДАРЫ
МЕТОДИЧЕСКИЕ РЕКОМЕНДАЦИИ 
К ВЫПОЛНЕНИЮ КУРСОВЫХ РАБОТ


Курстық жұмыс –  студенттің ғылыми-зерттеу жұмысы  элементтері бар өзіндік оқу еңбегі түрлерінің бірі 

Курстық жұмысты орындау студенттердің теориялық білімінің тереңдеуіне, ғылыми-зерттеу жұмысына қызығушылығының оянуына, бұл тұрғыда бастапқы білік пен дағдыларының және өзіндік ұстанымының  қалыптасуына ықпал етеді.
 
Курстық жұмыс арқылы студенттердің ғылыми-практикалық материалды талдау және жинақтау білігі, түрлі психологиялық-педагогикалық зерттеу әдістерін пайдалану, алынған мәліметтерді өңдеу және талдау, қажетті тұжырымдар мен қорытындылар жасау білігі қалыптасады.

Зерттеу жұмысы  технологиясының маңызды тұсы:  іздену стратегиясын,  зерттеу логикасын және негізгі кезеңдерінің ретін анықтау. 

Ғылымда зерттеу жұмысы туралы ғылыми зерттеу қисынын(логикасын) айқындайтын арнайы ережелер жоқ, өйткені әр проблеманың өзіндік ерекшелігі бар.

 Психологиялық-педагогикалық зерттеудің инварианттық логикасында келесі кезеңдерді бөліп қарайды:  
1. Тақырып таңдау
Негізгі айқындауыштар мыналар болуы тиіс: өзектілігі, практикалық маңызы,   студенттің зерттеуге қызығушылығының болуы және зерттелетін жұмыс осы уақытқа дейінгі  ғылыми еңбектерде қалайша сипатталғандығы. 
Өзектілік проблеманы осы кезде шешу қажеттігін, уақтылы қолға алынғандығын, қазіргі таңдағы талаптарға сай екендігін білдіреді.
Жаңалық проблеманы шешу талпыныстарын  жан-жақты және терең зерделеу нәтижесінде туындайды.
Практикалық маңызы  проблеманы шешудің табылған шешімі  шынайы жағдайды жақсартуға қаншалықты мүмкіншілік беретіндігімен айқындалады.
2. Зерттеу тақырыбын анықтау:
зерттелетін мәселенің(проблеманың) мәнісі неде, қандай мәселе негізгі, ғылыми жұмыста не нәрсеге дәлелді жауап беру керек деген сұрақтарға анық жауап беру қажет. 
3.Зерттеу міндеттері оның мақсатынан туындайды.
· зерттелетін мәселенің мәнісін ашу;

· құбылыстың негізгі даму ерекшеліктерін анықтау;

· құбылыстың одан әрі даму шарттарын, жолдары мен құралдарын ашу.
4.Зерттеу жұмысына кіріспес бұрын, психологиялық-педагогикалық зерттеу түрін анықтап алу қажет.
Аналитикалық-шолу зерттеуі  тақырып бойынша әдебиеттерді іріктеп, зерделеуді талап етеді, кейін сол таңдап алынған тақырып бойынша зерттеулер толық көлемде ұсынуға  және сыни бағалауға лайықталып,пысықталған  материал жүйелі баяндалып, талдануы қажет.    
Негізгі міндет-қолда бар әдебиет мәліметтері бойынша жалпы іс жағдайын анықтап, жауаптары табылған сұрақтарды, сондай-ақ жауаптарын табу қажет сұрақтарды анықтап алу керек.
Әдебиетті зерделеу нәтижесінде жинақталған ақпараттық материал ғылыми  реферат түрінде беріліп, мұнда жүргізілген зерттеулерге шолудан және олардың нәтижелерін қысқаша баяндаудан өзге, мұқият талдау қамтылады.
Аналитикалық-шолу зерттеуі  сыни  сипатта болуы және сыни шолу деп аталуы мүмкін. Мұндай жағдайда онда проблема бойынша не атқарылғаны және тиісті тұжырымдар жасалғаны турасында толық және дәлелді сын жазылуы тиіс. Сыни талдау реферат авторының онда не баяндалғандығына орай жеке толғаныстарын қамтуы,олар теориялық-сындарлы болуы мүмкін.  
Теориялық зерттеудің  алдына қоятын мақсаты – проблеманы шешудің жаңа, бұрын жетіспеген, бірегей тұсын табу,    шешілетін проблема бойынша  әдебиетке шолу және сыни талдау негізінде автордың өзіндік теориялық ұсыныстары. 
  Эмпириялық(тәжірибелік) немесе тәжірибелік зерттеу негізіне әдебиеттегі мәліметтер яки ұғымдар емес, шынайы фактілер жатады.  
Зерттеуде шешім қабылданған  яки табылған және тәжірибелік жолмен теориялық тұжырымдар мақұлданып яки теріске шығарылып, теориядан практикаға көшу қажет болған  кезде, эмпириялық зерттеуге жүгінеді. Ол қажетті фактілерді анықтап, жинау үшін жасанды,   эксперименттік жағдаят  жасауды талап етпейді. Зерттеудің мұндай түрінде жай ғана қадағалайды,көңіл бөледі,сипаттап, талдайды да, араласпай-ақ өмірде не болып жатқанынан қорытынды жасайды, яғни ғылыми негіздеме жасалады. 
Эмпириялық зерттеу, аз зерттелген объектілер  мен құбылыстарға қатысты кейбір жаңа фактілер табылып, сипатталғанда, сипаттамалы болуы мүмкін.
Түсіндірмелі эмпириялық зерттеу фактілерді жинап, талдауды ғана емес, алынған фактілерді түсіндіруді де қамтиды. Ол фактілер арасындағы себептік және себеп-салдарлық байланыстарды  анықтауды қамтиды. 
Әдістемелік зерттеу ерекше түрдегі білім, білікті қажет етеді. Оның мақсаты анықтық, сенімділік, дәлдік және бірмәнділік критерийлері бойынша  жаңа психодиагностикалық әдістеме әзірлеп, негіздеуге әрі тәжірибеде тексеруге және  кейбір психологиялық қасиеттер қалыптастыратын жаңа әдістеме жасауғы саяды.
Егер әдістеме тестік типтегі болса, онда ол үшін міндетті түрде тестік нормалар белгіленеді, сондай-ақ рәсімдер, жүргізу ережелері, алынған мәліметтерді талдау және интерпретациялау тәсілдері  дәл сипатталып, салыстырыла тексеріледі, егер әдістеме қалыптастыру типіндегі болса, онда оның кең түрдегі теориялық негіздемесі көрсетіліп, осы әдістеменің көмегімен не және қалай қалыптасатыны, бұл әдістемені  практика жүзінде қайда, қай кезде және қалай қолдануға болатындығы  толық сипатталуы тиіс.
Ең күрделісі және көп еңбектенуді қажет ететіні- эксперименттік зерттеу. Ол зерттеудің алдыңғы 4 типін алдын ала жүргізуді талап етеді.Онсыз жаңа құнды нәтижелер алуға бағытталған бұл  экспериментті ұйымдастырып, өткізу мүмкін емес.
Эксперимент – бұл ғылыми және қолданбалы гипотезаларды тексеруге бағытталған  эерттеудің ерекше түрі. Экспериментте кейбір жасанды және эксперименттік жағдаят жасалады.
Экспериментте 3 негізгі кезеңді бөліп қарауға болады:
1. Белгілеуші кезең  тексеруден (диагностика) басталады, оның негізінде ұсынылған гипотезаларды дәлелдеуге қажетті мәліметтер жиналады: эксперимент басталар алдындағы даму деңгейі анықталады, бұл- міндеттерді белгілеп,  үйрету экспериментінің мазмұны мен әдістемесін әзірлеуге мүмкіндік береді.
2. Қалыптастырушы кезең ұзақ уақыт бойы жүргізіледі, оның барысында тәрбиеленушілерге ықпал ету мақсатымен оқу-тәрбие үдерісіне жаңа әдістер енгізіледі.  Қалыптастырушы кезең үйрету сипатына ие. 
3. Бақылау кезеңі тағы да тексеруді талап етеді, бұл кезеңде мәліметтер жиналып, талданады, 1-кезеңде алынған мәліметтермен салыстырылады. 
 Бұл құжаттардың бәрі жинақталып, жүйеленеді және өңделеді  де, кесте, график түрінде ұсынылады.
 Егер эксперимент нәтижелері сандық емес, сапалық сипатта болса, онда оларды да жүйелеп, жалпылайды және қисынды түрде өңдейді. 
Осының негізінде қорытынды жасалып, оларды тәжірибеге енгізу бойынша психологиялық-педагогикалық ұсынымдар әзірленеді. 
Курстық жұмысты жазуға кіріспес бұрын, оқулықтарды, психологиялық-педагогикалық және ғылыми-әдістемелік әдебиетті, проблема бойынша жинақталған практикалық тәжірибені зерделейді.
Проблемамен әдеби дереккөздер арқылы танысу
       Зерттеу тақырыбы таңдалып, мақсат, міндеттері және зерттеу түрлері анықталғаннан кейін, осы проблема  бойынша әдебиетпен танысып, зерделенетін мәселе бойынша не орындалғанын, осы проблеманы отандық және шетел ғалымдарынан кімдер қарастырғанын  анықтау қажет.  Әдебиеттерді іздестіргенде,зерттелетін проблема қарастырылған қандай да бір көлемді шығарма, монографияға таңдау жасау ұсынылады. Мұндай шығарманы мұқият пысықтау барысында таңдаған проблема түсіндірілетін біршама әдебиет тізімі табылуы мүмкін.
Әдеби дереккөздермен жұмыс конспектілеу,жоспар құру, аңдатпа, тезис, реферат түрінде жүргізілуі мүмкін.

Үзінділерді, дәйексөз, кестелерді жеке карточкаларда істеген дұрыс, бұл оларды кез келген тәртіпте топтауға мүмкіндік береді.
Әдеби дереккөздер туралы мәліметтер карточкаға жазылады. Әрбір әдеби дереккөзге  жеке карточка толтырылады. Оларды былайша толтыруға болады:
	Жұмыста қарастырылатын мәселе (мәселелер)
	автор
	Кітапхана және кітаптың шифры

	Шығарманың аты

	Шығарманың басылып шыққан орны, баспахана және шыққан жылы
( журналдың аты, шыққан жылы, беттің №-і)

	Негізгі идеяны қамтитын мәтіннен үзінді көшірме


Карточкаларды курстық жұмыста қарастырылатын мәселелерге сәйкес топтастырған дұрыс. Мұндай  картотеканы толықтырып, жүйелеу жеңіл.  Ал жұмыс аяталғаннан кейін, сол бойынша пайдаланылған әдебиеттер тізімін құрастыру оңайға түседі. 
Курстық жұмыс мазмұны келесі бөлімдерден тұрады:
а) кіріспе;

б) негізгі мазмұн (жұмыс тарауының);

в) эксперименттік жұмыс (практикалық бөлім);

г) қорытынды, ұсынымдар;

д) қосымша.
 Кіріспеде ғылыми проблемаға және студент таңдаған тар нақты тақырыпқа қысқаша сипаттама беріліп, зерттеудің ғылыми аппараты: мақсаты, міндеттері, гипотезасы(болжамы), нысаны, мәні  тұжырымдалады, зерттеудің әдістері мен кезеңдері сипатталады, зерттеудің теориялық және практикалық маңызының өзектілігі негізделеді, жұмыстың құрылымы қысқаша беріледі. Мұнда проблеманың әдебиетте зерттелу деңгейін сипаттайтын, зерделенетін тақырыптың қандай мәселелері мүлтіксіз шешімін тапқанын, ал қайсысы ішінара қаралғанын, қайсыларының көтерілмегенін немесе жадағай  қозғалғанын көрсететін  мақалалық тарихи-графикалық шолу болуы тиіс. Шолу дереккөздерге шолу жасаумен аяқталады, мұнда аталмыш жұмыс иесі  негізге алған ең маңызды құжаттар(тарихи) сипатталады.

Кейде шолудың мәні көптеген кітаптарға жазылатын  бірізді қысқаша аңдатпалар қатарына саяды. Бірақ  зерттеушінің негізгі бағыттағы өкілдердің ең іргелі жұмыстарын толық талдап, бағалағаны, ал қалған авторларға қысқаша тоқталып, олардың жұмысының толық қарастырылған еңбектерден өзгерек,құндырақ тұстарын ғана атап өткені дұрыс болады.

 Кіріспеде сондай-ақ жұмыстағы негізгі ұғымдардың мән-мағынасы нақтыланады. Тарауларға кіріспелерде (олар айқын көрсетілмейді ) тиісті тараулардың негізгі терминдері айқындалады.
 Негізгі бөлімнің тиісті бөлімдері туралы неғұрлым толығырақ. Зерттеудің авторы бұл орайда айтылатын идеяларға өз көзқарасын білдіреді: бірімен келіссе, екіншісіне күмәнданады немесе теріске шығарады,үшіншісін проблеманың ғылымда аз зерттелгенін дәлелдеу үшін пайдаланады.

 Сонымен,курстық жұмыстың теориялық бөлімінің негізгі тараулары(олар әдетте 2-3 беттен аспайды) белгіленген жоспарға сай,зерттеуші жинақтаған және талдаған  материалды баяндауға арналады. Бірінші тарау әдетте жалпы сипатта болады және автор қарастырып отырған құбылыстардың тарихи жағдайын анықтауға арналады.  Екінші және одан кейінгі тараулар толығымен дереккөздерге сүйенеді және жұмыс авторының жасаған өзіндік қорытындыларын(қорытынды әр тараудың соңында жасалады) қамтуы тиіс.

 Кез келген  экспериментте ортақ түрлі деңгейдегі: жалпы, жеке және жұмыс гипотезалары болуы тиіс.  Гипотеза – бұл  практикалық іс-қимылды қажет ететін болжамдық сипаттағы пайымдау.

 Гипотезаның болуы түбегейлі ойластырылған және жақсы дайындалған эксперимент белгілерінің бірі болып табылады. Гипотезаны тұжырымдау –жорамал жасау, яғни қойылған міндеттерді шешуге жуықтап келу дегенді білдіреді. 

Гипотеза  түсіндіру (егер…) және болжау (себебі…) функцияларын ашуы тиіс.


Зерттеу нысаны деп зерделенетін, яғни жоспарланған эксперименттік зерттеу жүргізілетін материалдық немесе идеалдық нысан аталады. 

 Эксперимент нысаны адамдар немесе адамдар тобы, бір немесе бірнеше жансыз, оның ішінде  абстрактілі нысандар  (ұғымдар, теориялар, гипотезалар) бола алады.

 Зерттеу нысанының толық сипаттамасына қарағанда, зерттеу мәнінің анықтамасы өзінің көлемі мен мазмұны жағынан  әлдеқайда шағындау. 

Зерттеу мәні(пәні) оның тақырыбына және одан әрі  гипотезаларда мақұлданып, эксперименттің өзінде тексерілетін тұстарға сәйкес келуі тиіс.

 Эксперименттік жұмысты бастағанға дейін зерттеу міндеттері мен  эксперимент жүргізу жағдайларын,оны жүргізу жоспары мен әдістемесін  нақты  белгілеп, анықтап алған маңызды. 

 Эксперименттік  психологиялық-педагогикалық зерттеуді дайындаудың келесі кезеңі– қажетті  психологиялық әдістемелерді, сондай-ақ  гипотезаларды сенімді дәлелдеуге қажетті нәтижелерді статистикалық өңдеу құралдарын таңдап, сынақтан өткізу.

Психодиагностикалық әдістемелер  экспериментте былайша таңдап алынуы тиіс: олардың көмегімен экспериментке дейінгі және одан кейінгі барлық тәуелсіз өзгерістер ауқымын дұрыс бағалауға  мүмкіндік болуы керек. Әдістемелер анық болуы ғана емес, сондай-ақ оларды жүргізуге аз уақыт талап етілуі тиіс.  Олардың бәрі сынақтан өткені, оны пайдалану әдістемесі мен рәсіміне ұсынымның, алынатын нәтижелерді өңдеу және ұсыну тәсілдері  нақтыланғаны жөн. Осы әдістеменің көмегімен  эксперимент және бақылау жасалатын топтардағы сынақтан өтушілердің бәріне тексеру жүргізу уақыты анықталады. 

Келесі кезең –   экспериментті кезең-кезеңмен жүргізу  уақытын,орнын және  рәсімін анықтау, яғни жалпы жоспар мен бағдарлама жасалады, оларда өткізілетін зерттеудің кезеңдері, реттілігі, орындалу мерзімі, уақыты белгіленеді.  
Курстық жұмыс жетекшісінің функциялары
1. Курстық жұмыстардың тақырыптамасын және педагогикалық зерттеудің  студенттер пайдалана алатын   басым әдістерін әзірлеу.  
2. Директордың ғылыми жұмыс жөніндегі орынбасарының қарап, бекітуі үшін, студенттердің оқу-зерттеу жұмысын ұйымдастыру жөніндегі  ұсыныстарын енгізу.
3.  Студенттерді курстық жобалау жөніндегі оқу жоспарымен және оқу-әдістемелік құралымен таныстыру. 
4. Берілген жұмыстың, оған бағдарлаудан бастап  нәтижелерін анықтауға дейінгі барлық кезеңіне бақылауды ұйымдастыру.
5.  Студенттерге тақырып таңдауға, курстық жобаның теориялық және практикалық бөлімдерімен жұмыс істеу кестесін құруға көмектесу.
6. Білім беру мекемелерінде - педагогикалық практикадан өтетін жерлерде- студенттердің ізденіс (тәжірибелік-эксперименттік) жұмысына жетекшілік ету.
7. Студенттерге арнап курстық жазуды дайындаудың барлық мәселелері бойынша  консультациялар өткізу. 
8. Қателерді белгілеу және түзетуші  дидактикалық  процесті ұйымдастыру.
9. Курстық жұмысты жазбаша түрде (сын-пікір) негіздеп, алдын ала балдық бағалау,онда мыналарды көрсету:
· мазмұнының мақсаты мен міндеттеріне сәйкестігі;

- педагогикалық зерттеудің теориялық және практикалық бөлімдерімен жұмыс істеудегі студенттің дербестік дәрежесі;

· студент үшін кәсіби маңызды білім мен білік көрсету деңгейі;

· курстық жұмысты ресімдеу сапасы.
 Курстық жұмысты ресімдеуге қойылатын талаптар
      Курстық жұмыстың көлемі шамамен 25 беттен кем болмауы тиіс. Қосымшалары болса, көлемі біршама үлкейеді. Курстық жұмысты А-4 пішінді қағаздың  стандартты парағының бір жағына компьютермен тереді. Жұмыс 14 кегль қарпімен,1,5 аралық арқылы теріледі. Курстық жұыстың тақырыбы тырнақшаға алынбайды.Мұқабасында нөмір қойылмайды.№2 парақтан жұмыстың мазмұны басталады. Оның жоғарғы жағынан ортасында: Жұмыстың мазмұны. Жұмыс 2 тараудан тұрады: 1-тарау- теориялық, 2-тарау  – практикалық. Тараудың атауы ортасында.

Сол жақ жиектің өлшемі– 30 мм, оң жақтікі – 15 мм, жоғарғы және төменгісі  20 мм-ден. Қосымшасынан басқа беттері өсу тәртібімен бірізді нөмірленеді.
. Жұмысты ресімдеу бірінші беттен басталады, бірақ оған нөмір қойылмайды.
Жұмыстың негізгі бөлігін (ол үшінші беттен басталады) ресімдегенде, жұмыс мазмұнының әрбір құрылымдық элементін: кіріспені, тараулар, параграфтар, әдебиеттер тізімін, қосымшаларды – жаңа беттен бастауды ескеру қажет. Сонымен бірге тақырып пен одан кейінгі мәтіннің арасындағы белгіленген арақашықтықты сақтау керек. Ол үш дара интервалға тең болуы тиіс. Әріптер мен тақырып жолдары арасындағы қашықтық мәтіннің өз ішіндегідей. Тақырып соңында нүкте қойылмайды.Тақырыптағы сөздерді тасымалдауға және тақырыптың астын сызуға болмайды, бірақ ол қалың қаріптермен жазылады.
Ақпарат көздеріне сілтемелер міндетті, өйткені бұл ғылыми жұмыс мәдениетін көрсетіп,автордың әдептілігі мен орнықтылығының көрсеткіші болып табылады.
      Егер қандай да бір дереккөзге  сілтеме жасалатын болса, онда сөйлем соңында квадратты жақша ішінде оның әдебиеттер тізіміндегі нөмірі мен беті көрсетілді.  Дәйексөздер бұрмаланбай, дәл және  тек негізгі жағдайларды растайтындары ғана келтіріледі. 
       Иллюстрациялық  материалдар мен кестелерді ресімдеуге қойылатын тиісті талаптарды сақтау қажет.  Барлық кестелер ретімен араб цифрларымен нөмірленеді. Кестенің оң жақ жоғарғы бұрышынан реттік нөмірі көрсетіліп,цифрдың алдында нөмір таңбасы қойылмай  «Кесте» деген жазу жазылады:1-кесте. Кестелерге тақырыптар кесте үстінің ортасынан жазылады.  Қосымшалар орындалған жұмыс  тілі әліпбиінің бас әріптерімен нөмірленеді.  Сілтемелер мәтінде қысқартылып және нөмір таңбасынсыз жазылады: 3-сур., 2-кесте, 1-тарау, 25-бет ( 4-қосымшаны қараңыз).
Курстық жұмыстың жалпы  комплектациясы
1.Титул парағы, мұнда  министерлік, оқу орнының атауы, жұмыстың сипаты, тақырып, автордың Т.А.Ә., курсы, жетекшісі, жұмыстың жазылған жылы көрсетіледі.
2.Мазмұны,беттері көрсетілген жұмыс жоспары.
3. Жопар бойынша жұмыс мәтіні (кіріспе, теориялық бөлім,сараптау(эксперименттік) бөлімі,қорытынды).
4.Пайдаланылған әдебиеттер тізімі алфавиттік тәртіппен құрастырылады. Автордың Т.А.Ә., құралдың  аты (шыққан жылы,  дәйексөз алынған беті,25 дереккөзден кем болмауы тиіс).

5.Егер  экспериментік жұмыс мектепте, мектепке дейінгі бөлімде жүргізілген болса, онда   атаудың №-і, мұғалімнің Т.А.Ә., жыл, сынып, топ көрсетіледі.
6.Курстық жұмыста диагностикалық материалды, көрнекі құралдар үлгілерін, сабақ жоспарларының, іс-шаралардың үлгілерін және т.б. қамтитын  қосымша болуы тиіс. Қосымша курстық жұмыспен біріктірілуі немесе жеке файлға салынуы тиіс. Қосымшалар курстық жұмыстың белгіленген ауқымына кірмейді.
7.Курстық жұмысты қорғауға  студент өзектілігі мен жаңалығы көрсетілген қысқаша хабарлама (10 минуттан аспайтын)  дайындап әкелуі тиіс.Жұмыстың практикалық құндылығы мен оның негізгі нәтижелері көрсетіледі. Қорғауға  слайдтық сүйемелдеу жасауға болады.
8. Курстық жұмысты қорғауды топта, мектепке дейінгі мекемеде, мектеп мұғалімдерінің  пәндік әдістемелік бірлестігінде, кафедра отырысында, ғылыми  конференцияда, педоқуларда,  ауданда, қалада жүргізуге болады.  
 Курстық жұмысты бағалау критерийлері: 
·  тақырыптың өзектілігі  және әзірлену дәрежесі; 

·   талдауға,жалпылау және қорытындылауға  шығармашылықпен қарауы; 

·  дереккөздер мен зерттеу әдебиетін қамтудың толықтығы; 

·  әлеуметтік  зерттеу  әдістемесін және техникасын меңгеру деңгейі; 

·  жалпылау, қорытындылау және ұсынымдардың ғылыми негізделуі және дәйектелуі; 

·  әлеуметтік шынайылықпен байланысы; 

·  баяндаудың ғылыми  стилі; 

·   курстық жұмысты ресімдеуге қойылатын барлық талаптардың және орындау мерзімінің сақталуы. 

Курстық жұмыс  бес балдық жүйемен бағаланады (жұмысты қорғау кезінде таныстырылымы). «Өте жақсыға» орындалған курстық жұмыс алдағы  дипломдық жұмысқа негіз болуы мүмкін. Қанағаттанарлық емес баға алған студент қарызын өтегенше, кезекті емтихандар мен сынақтарға жіберілмейді. Қорғалған курстық жұмыстар қайтарылмайды және 1 жыл бойы бөлім мұрағатында сақталады.
Ұсынылатын жұмыстардың негізгі кемшіліктері

 Әр студент ескеруі тиіс негізгі кемшіліктер қатарына мыналарды жатқызуға болады:
1. Зерттеудің ұғымдық аппаратын ресімдеудегі айқынсыздық. 
2. Тұшымды дәлелдердің, негіздемелердің, қорытындылар мен ұсынымдардың болмауы.

3. Баяндау жүйелілігінің(ретінің) бұзылуы, жиі қайталаулар,тұжырымның дәлсіздігі, жаңылысу,  грамматикалық қателер.

4. Қурстық жұмыстың негізгі мазмұнын анықтауда нақтылықтың жоқтығы.

5. Мәтінде келтірілген мысалдар  мағыналық мазмұнмен, автордың ой-толғаныстарымен жанаспайды.
6. Курстық жұмыс кітап, брошюра немесе өзге де дереккөздерден алынған цитаталар, сөйлемдер мен үзінділер жиынтығы, бір-екі журнал мақалаларын мазмұндау түрінде жазылған болуы мүмкін.
7. Зерттелетін проблема шеңберінде нақты әлеуметтік құбылыстарды талдау кезінде тек ұщқары кереғар пікірлер пайдаланылған, байыпты дәйектер мен пайымдау логикасы, автордың көзқарасын баяндау деген жоқ.
Сондықтан курстық жұмысты орындау кезінде жоғарыда айтылған кемшіліктерді қайталамау үшін әр студентке әдістемелік ұсынымдарды және кеңестерді мұқият зерделеу ұсынылады.
1-қосымша
 ҚАЗАҚСТАН РЕСПУБЛИКАСЫНЫҢ БІЛІМ ЖӘНЕ ҒЫЛЫМ МИНИСТРЛІГІ
«ҚОСТАНАЙ ОБЛЫСЫ ӘКІМДІГІ БІЛІМ БАСҚАРМАСЫНЫҢ 

«ҚОСТАНАЙ  ПЕДАГОГИКАЛЫҚ КОЛЛЕДЖІ» КОММУНАЛДЫҚ МЕМЛЕКЕТТІК ҚАЗЫНАЛЫҚ КӘСІПОРЫНЫ

                     «_______________________________________» тақырыбына
КУРСТЫҚ ЖҰМЫС
_____________________тобының
                                                                                  студенті ________________
_________________________________орындады
Жетекшісі _____________________

Қостанай, …ж.
 2-қосымша
Курстық жұмысқа сын-пікірдің үлгісі
                                    Қостанай педагогикалық колледжі
0105000 «Бастауыш білім беру» мамандығының

                                    студенті  А.А.Тұрсынованың «.............................»тақырыбы
                                    бойынша курстық жұмысына

                                                               СЫН-ПІКІР
          Сын-пікір мәтіні………

Соңғы сөйлем. Жұмысты   «________» деп бағалау ұсынылады.             

                                                                        (қанағаттанарлық,жақсы, өте жақсы)

Сын-пікір жазған:

«Педагогика және психология»
кафедрасының оқытушысы                   қолы                   А.А.Сподина

Жұмыс   «_________________»  деген бағаға қорғалды 

                                              (баға жұмыс қорғалғаннан кейін қаламмен жазылады)

НӘТИЖЕЛЕРІ
1. Курстық жұмыс мазмұнының тақырыпқа сәйкестігі.
2. Курстық жұмыстың оны жазудың әдістемелік ұсынымдарын ұстануы.
3. Ресімдеу сапасы және сауаттылығы.

4. Курстық жұмыста психология ғылымының және әдістемелік жаңалықтардың соңғы жетістіктерінің пайдаланылуы.

5. Курстық жұмыста тақырып бойынша озық педагогикалық тәжірибенің пайдаланылуы. 
6. Курстық жұмыстың жақсы жақтарының тізбесі: 
а) оның теориялық бөлігінде;

б) оның практикалық бөлігінде.

7. Курстық жұмыстың негізгі кемшіліктері:

 а) теориялық бөлігінде;
 б) практикалық бөлігінде.

8. Пікір берушінің курстық жұмысты тәжірибеде пайдалану мүмкіндігі туралы қорытындысы.
9. Курстық жұмысты қорғауға дайындауда студенттерге берілетін ұсынымдар.
10. Курстық жұмысты қорғауға рұқсат ету(иә, жоқ). 
11. Пікір берушінің қолы және мәліметтері.
Пікір берушіге курстық жұмысты қорғауға қатысу ұсынылады. 
 3-қосымша
Сызба:

	Зерттеу кезеңдері
	Әдістер
	Жұмыстың мазмұны
	Мерзімі
	Орындалуы туралы белгі

	
	
	
	
	



Бұл құжаттар іс-қимылға басшылық және онымен бір мезгілде өткізілетін  эксперименттің дұрыс-бұрыстығына бақылау құралы ретінде жүреді. 
4-қосымша
Қосымшаны ресімдеу
	Қосымшалар
Қосымша А.
Сауаттылыққа үйретуден сыныптан тыс жұмыстың әзірлемесі
Мәтін……

Қосымша Б.
ҚР МЖМБС көшірме(үзінді). Орта білім.
Мәтін …..

Қосымша В.
Мектепке дейінгі мекемедегі баланы бақылау бланкі
Баланың  тегі, аты ________________

Туған жылы ________________

Түскен кездегі жасы______ 

Түсу датасы ____________

Қадағалау күндері
 дүйсенбі
 

сейсенбі
 

сәрсенбі 
 

 бейсенбі
 

 жұма
 

 сенбі
 

Бейімделу мәліметтері:

Көңіл күйі
 

 

 

 

 

 

Тәбеті
 

 

 

 

 

 

Таңертеңгі тамақ
 

 

 

 

 

 

Түскі ас
 

 

 

 

 

 

Бесіндік
 

 

 

 

 

 

Ұйқы: ұйықтау, ұзақтығы
 

 

 

 

 

 

Белсенділігі: ойында, сөйлеуде
 

 

 

 

 

 

Балалармен өзара қарым-қатынасы
 

 

 

 

 

 

Үлкендермен өзара қарым-қатынасы
 

 

 

 

 

 

Шартты белгілер:   
теріс –;     

ауырды – а.;   

  үйде– ү.            

 оң+ ;          

тұрақ + –




Суреттерді ресімдеу

 1-сурет. 2Б сынып оқушыларының абстрактылы ойлауы дамуы көрсеткіштерінің диаграммасы



